2

Ш Е Ш І М

Қ А З А Қ С Т А Н   Р Е С П У Б Л И К А С Ы  А Т Ы Н А Н

25 желтоқсан 2015 жылы		                                                Құрық селосы


	Маңғыстау облысы Қарақия аудандық соты құрамында төрағалық етуші судья Д.Ж.Албытов, хатшылықта И.Данеқұл болып, дыбыс-бейне жазба құралын қолданып, Қарақия аудандық прокуратурасының прокуроры І.Шауқардың, талапкер А.Кулиманованың және оның 07.10.2015 жылғы сенімхат негізінде әрекет етуші өкілі Т.Мусабаевтың, жауапкер «Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-нің атынан өкілі Б.Байбузовтың қатысуларымен, ашық сот мәжілісінде Қарақия аудандық сотының сот отырысы залында талапкер  Кулиманова Акбурыш Рахашовнаның жауапкер «Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-не келтірген жұмыстан босату туралы бұйрығын заңсыз деп танып, оның күшін жою, бұрынғы қызметіне қайта орналастыру, амалсыз бос жүрген уақытына орташа айлық жалақысын өндіру туралы азаматтық ісін қарап, 

     	                                    		А Н Ы Қ Т А Ғ А Н Ы:	

Талапкер А.Кулиманова сотқа жоғарыда аталған талаппен жүгінген. Талапкердің талабы төменде баяндалған мән-жайларға негізделген. Атап көрсеткенде, талапкер А.Р.Кулиманова Қарақия аудандық сәулет, құрылыс тұрғын үй-комманлдық және жол шаруашылық бөлімі бастығының 14.07.2003 жылғы №910 санды бұйрыққа сәйкес  қазіргі таңда «Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-нің жұмысқа қабылданған. 07.09.2015 жылғы №20 санды «Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-нің басшысының  бұйрығына сәйкес бас маман есепші А.Кулиманова атқарып отырған қызметіне сәйкес болмауына байланысты қызметінен босатылған. Талапкер аталған жұмыстан босату туралы бұйрықты заңсыз деп танып, оның күшін жойып, бұрынғы жұмысына қайта орналастырып, амалсыз бос жүрген күндеріне орташа айлық жалақысын өндіруді сұраған.
Сот отырысында талапкер А.Р.Кулиманова және оның өкілі Т.Мусабаев талапты қуаттап, талап арызда көрсетілген уәждерге сәйкес оны толық қанағаттандыруды сұрады.
Сот отырысында жауапкер өкілі Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-не басшысы Б.Байбузов талапты мойындамайтынын, талап арызға келтірген қарсылықты қолдап, ондағы көрсетілген уәждерге сәйкес талап арызды қанағаттандырусыз қалдыруды сұрады.
Сот, іске қатысушы тараптардың, түсініктемелерін тыңдап прокурордың талап арызды қанағаттандыру туралы, яғни бұйрықты заңсыз деп танып бұрынғы жұмысына қайта орналастыруға, бос жүрген күндеріне орташа жалақы өндіруге, деген қорытындысын тыңдап, іс құжаттарын зерттей келе, келесі тұжырымға келеді.
Сотта анықталғанындай, А.Кулиманова Қарақия аудандық сәулет, құрылыс тұрғын үй коммуналдық шаруашылық бөлімі бастығының 14.07.2003 жылғы №910 санды бұйрығына сәйкес, қазіргі таңда «Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-нің бас маман-есепшісі болып жұмысқа қабылданған.26.08.2015 жылы №2 хаттамасына, 07.09.2015 жылғы №4 хаттамасын орындамауына байланысты, 07.09.2015 жылғы жылы «қызметке сәйкес еместігі туралы ескерту» беруге деп шешімге келіп, өзі Б.Байбузов жауапкер А.Кулиманова өзіне жүктелген міндеттерін дұрыс атқармауына байланысты теріс қортындысымен атқарып отырған лауазымынан босатуы тұжырым қабылдауға жеке қортынды шығарып, сол күні А.Кулиманова атқарып отырған қызметіне сәйкес болмауына байланысты, 23.07.1999 жылғы «Мемлекеттік қызмет туралы» Заңының 28 бабының 4 тармақшасына сай, 07.09.2015 жылғы №20 санды «Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-нің атынан қызметінен босату туралы бұйрығын шығарған. 
ҚР-ның Еңбек Кодексінің 72-бабында жұмыс беруші қызметкердің тәртіптік теріс қылық жасағаны үшін ескерту, сөгіс, қатаң сөгіс және осы Кодексте белгіленген жағдайларда еңбек шартын жұмыс берушінің бастамасы бойынша бұзу түріндегі тәртіптік жаза қолдануға құқылы екені көрсетілген.    
ҚР-ның Еңбек Кодексінің 73-бабына сай, жұмыс беруші өзінің актісін шығару арқылы тәртіптік жаза қолданады. Жұмыс беруші тәртіптік жазаны қолданғанға дейін қызметкерден жазбаша түсініктеме талап етуге міндетті. Қызметкердің жазбаша түсініктеме беруден бас тартуы тәртіптік жаза қолдануға кедергі жасай алмайды. Қызметкер аталған түсініктемені беруден бас тартқан жағдайда тиісті акт жасалады. Жұмыс беруші тәртіптік жазаның түрін айқындау кезінде жасалған тәртіптік теріс қылықтың мазмұнын, сипатын және ауырлығын, оны жасаудың мән-жайларын, қызметкердің оның алдындағы және одан кейінгі тәртібін, еңбекке деген көзқарасын ескеруге тиіс. Әрбір тәртіптік теріс қылығы үшін қызметкерге бір тәртіптік жаза ғана қолданыла алады.
Сөйтіп, талапкер А.Кулимановадан жазбаша түсініктеме алынбаған немесе бас тартқан жағдайда акт жасақталмаған. Оның тәртіптік теріс қылықтың мазмұны дұрыс қаралмаған, оған екі түрлі тәртіптік жаза қолдануға деп шешімге келген.
Ал, бөлім басшысы Б.Байбузов осы Кодекстің 72,73-баптарында көрсетілген мән-жайларды ескермей, яғни А.Кулимановаға қызметке сәйкес еместігіне байланысты ескерту деген шешімге келіп отырып, яғни осы көрсетілген тәртіптік жазаны қолданбай, 07.09.2015 жылғы №20 санды  бұйрымен бас маман-есепші А.Кулимановаға атқарып отырған қызметіне сәйкес болмауына байланысты 23.07.1999 жылғы «Мемлекттік қызмет туралы» Заңының 28 бабының 4 тармақшасына сай, қызметтен босатқан.
Жауапкер «Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-нің басшысы талапкер А.Кулиманованы жұмыстан босату туралы бұйрықты шығаруға негіз болған себеп, Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-нің, 28.08.2015 жылғы  №2 санды хаттамасына сәйкес атап айтқанда,  бөлімнің бас маман-есепшісі А.Кулиманова «Азаматтардың жекелеген санаттарын тұрғын үймен қаматамасыз ету үшін пәтерлер сатып алуға» тез арада мемлекеттік сатып алу жөніндегі конкурс ұйымдастыру мақсатында қаралған қаржы бойынша Құрық (1 үй, - 5млн), Жетібай (1 үй- 4 млн) және Мұнайшы (1 үй – млн,  1 үй – млн) ауылдарына бөліп бөлімнің бұйрығымен дайындап, веп парталға берілсін. Орындау мерзімі – 03.09.2015 жылдан кешіктірмеу.  Осы тапсырманы орындалмауына байланысты талапкерді жұмыстан шығарған. Алайда аталған хатамалық шешімге сәйкес бұл тапсырманы орындау үшін бөлімнің бұйрығы, сонымен қатар сот мәжілісінде тараптардың сотқа берген түсініктесмелеріне сәйкес аталған мемлекеттен бөлінген ақшаларды игеру үшін аудандық әкімдіктің және аудандық мәслихаттың шешімдері мен хатамалары болуы тиіс, дегенмен мұндай шешімдер уәкілетті органдармен жасақталғанымен, талапкердің жұмыс жасап отырған «Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-не, оның ішінде талапкер А.Р.Кулимановаға бұйрық ретінде жазбаша түрде орындалуға берілмеген, сондықтан бұл тапсырманы талапкер тиісті түрде орындауға оның нақты мүмкіншілігі болмаған, соған қарамастан жауапкер «Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-нің басшысы Б.Байбузов, талапкерді 07.09.2015 жылы, яғни бас маман есепші А.Р.Кулиманова атқарып отырған қызметіне сәйкес болмауына байланысты қызметінен босатқан.
Сонымен қатар жауапкер «Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-сі талапкер А.Р.Кулиманованың тарапынан хаттамалық шешімді тиісті түрде орындамағаны үшін қандай да бір қызметтік тексеру жүргізбеген және оның орындалмау себебі мен салдарын анықтамаған.
Ал, бұрын А.Кулимановаға 07 тамыз 2015 жылы №166 санды бұйрығымен берілген «сөгіс» тәртіптік жазасы – Қарақия аудандық сотының 13.10.2015 жылғы шешімімен күші жойылған. Алайда, А.Кулимановаға 27 тамыз 2015 жылы №17 санды бұйрығымен берілген «қатаң сөгіс» тәртіптік жазасы күшінде қалдырылған. Аталған шешім 06.11.2015 жылы заңды күшіне енген.
Бұдан бөлек жауапкер талапкер А.Кулиманованы Қазақстан Республикасының 23.07.1999 жылғы «Мемлекттік қызмет туралы» Заңының 28 бабының 4 тармақшасына сілтеме жасаған.
	Сонымен қатар, Қазақстан Республикасының мемлекеттік әкімшілік қызметшілеріне тәртіптік жаза қолдану Қағидалары туралы 
16.08.2013 жылғы №616 санды Ережеге сәйкес, атап айтқанда осы Ережеснің 28 бабында былай деп көрсетілген. Қызметтiк тексеру осы Қағидалардың 2-тармағы 3) тармақшасында көрсетiлген лауазымды адамның бұйрығымен тағайындалады және персоналды басқару қызметi (кадр қызметі) қызметтік тексеруді жүргізу туралы актіні шығарған күннен бастап күнтiзбелiк он бес күннен аспайтын мерзiмде жүргiзедi.
[bookmark: z66][bookmark: z67][bookmark: z68][bookmark: z69]      Қажет жағдайда қызметтік тексеруге өзге қызметшілер тартылады.
      Комиссия құрамына кіретін адамдар қызметтік тексеру жүргізуге тартылмайды.
      Осы Қағидалардың 2-тармағы 3) тармақшасында көрсетiлген лауазымды адамның бұйрығы болмаса, қызметтiк тексерулер жүргiзуге жол берiлмейдi.
      Қызметтiк тексерулер қызметшiнiң уақытша еңбекке жарамсыздығы, оның демалыста немесе iссапарда болу кезеңiнде тоқтатыла тұрады.
	Дегенмен жауапкер тарапынан бұл ереженің талаптары сақталмағаны сот отырысында анықталды.
	Қазақстан Республикасының Еңбек кодексінің 177 бабына сәйкес осы баптың 3-тармағында көрсетілген жағдайларды қоспағанда, еңбек шарты бұған заңды негізсіз, не басқа жұмысқа заңсыз ауыстыру, басқа жұмыс орнына заңсыз көшіру, еңбек жағдайларын заңсыз өзгерту, жұмыстан заңсыз шеттету себебінен тоқтатылған жағдайда, жеке еңбек дауын қарау жөніндегі орган қызметтерді бұрынғы жұмысына қайта алу туралы шешім шығарады.  Бұрынғы жұмысына қайта алынған қызметкерге амалсыз бос жүрген (жұмыстан шеттетілген) барлық уақыты үшін орташа жалақысы немесе төмен ақы төленетін жұмысты орындағаны үшін, бірақ алты айдан аспайтын уақытқа жалақыдағы айырма төленеді делінген.
	Сондықтан сот мәжілісінде анықталған нақты мән жайларға байланысты, талапкер А.Р.Кулиманованың жауапкер «Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-не келтірген жұмыстан босату туралы бұйрығын заңсыз деп танып, оның күшін жою, бұрынғы қызметіне қайта орналастыру, амалсыз бос жүрген уақытына орташа айлық жалақысын өндіру туралы талабын сот заңды әрі негізді деп санап оны қанағатандыруды дұрыс деп санайды.
ҚР Еңбек кодексінің 177 бабының 2 тармағына сәйкес 07.09.2015 жылдан сот шешімі шыққан күнге дейінге мерзімге 22.12.2015 жылға амалсыз бос жүрген күндеріне жалақысы зейнетақы мен салық төлемдерін қоса есептегенде өндірілуге жатады. Жауапкер өкілімен ұсынылған жұмысшының орташа айлық жалақы мөлшері 80719 теңгені құрайды.  Амалсыз бос жүрген 3 ай 18 күн  х  80719 = 256686 теңге. Сондықтан жауапкерден талапкердің пайдасына барлығы 256686 теңге өндірілуге жатады.  
ҚР АІЖК-нің 110 бабына сәйкес «Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-нен мемлекеттің пайдасына сот шығыны 991  теңге өндірілуге жатады.
Сот шешімінің жұмысқа қайта орналастыру және орташа жалақыны өндіру туралы бөліктері дереу орындалуға жатады.
	Жоғарыда айтылғандардың және сот мәжілісінде анықталған нақты мән жайларға байланысты және Қазақстан Республикасының АІЖК-нің 217-221, 110 баптарын басшылыққа алып, сот

   				           	Ш Е Ш І М  Е Т Т І:

Талапкер Кулиманова Акбурыш Рахашовнаның жауапкер «Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-не келтірген жұмыстан босату туралы бұйрығын заңсыз деп танып, оның күшін жою, бұрынғы қызметіне қайта орналастыру, амалсыз бос жүрген уақытына орташа айлық жалақысын өндіру туралы талап арызы -  қанағаттандырылсын.
«Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-нің Кулиманова Акбурыш Рахашовнаның жұмыстан босату туралы 07.09.2015 жылғы №20 санды бұйрығы заңсыз деп танылсын.
Кулиманова Акбурыш Рахашовна бұрынғы жұмысы «Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-нің бас маман-есепші қызметіне қайта орналастырылсын.
«Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-нен Кулиманова Акбурыш Рахашовнаның пайдасына амалсыз бос жүрген уақытына орташа айлық жалақысын 256686 (екі жүз елу алты мың алты жүз сексен алты) теңге өндірілсін.
«Қарақия аудандық тұрғын үй-коммуналдық шаруашылығы жолаушы көлігі және автомобиль жолдары бөлімі» ММ-нің мемлекеттің пайдасына  пайдасына сот шығыны 991 (тоғыз жүз тоқсан бір) теңге өндірілісін.
Сот шешімінің Кулиманова Акбурыш Рахашовнаның жұмысқа қайта орналастыру туралы бөлігі дереу орындалсын.
Шешімге наразы болған тарап шешім көшірмесін алған күннен бастап, Қазақстан Республикасының АІЖК-нің 334, 335 баптарына сай, он бес күн ішінде Маңғыстау облыстық сотының апелляциялық сот алқасына Қарақия аудандық соты арқылы апелляциялық тәртіппен шағым келтіруге құқылы.

